
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՄԱՐՏԻ 11-Ի N 340-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

Նախագծի ընդունման անհրաժեշտությունը, առկա խնդիրները, առաջարկվող լուծումները.
Հայաստանի Հանրապետության կառավարության 2021 թվականի մարտի 11-ի N 340-Ա որոշմամբ հավանություն է տրվել «ՋիԷմ Քոնսթրաքշն» սահմանափակ պատասխանատվությամբ ընկերության (այսուհետ՝ ընկերություն) կողմից ներկայացված` Շինարարների փողոցի N 23/9 հասցեում գտնվող՝ 0.020193 հեկտար մակերեսով հողամասում նախատեսվող ներդրումային-սոցիալական ծրագրին: Ներդրումային ծրագրի իրականացման նպատակով համաձայնություն է տրվել Երևան համայնքի վարչական տարածքում գտնվող՝ Երևանի Շինարարների փողոցի N 23/9 հասցեի համայնքային սեփականություն հանդիսացող՝ 0.020193 հեկտար մակերեսով, 913531.32 դրամ կադաստրային արժեք ունեցող հողամասը բազմաբնակարան բնակելի շենք կառուցելու նպատակով ընկերությանն ուղղակի վաճառքի ձևով օտարելուն: Նույն որոշմամբ հաստատվել է ներդրումային-սոցիալական ծրագիրը, հողամասի ուղղակի վաճառքի ձևով օտարման պայմանագրի հիմնական պայմանները:
Կարևորելով Շինարարների փողոցի N 23/1 հասցեի հարևանությամբ տեղակայված 3-րդ կարգի վթարային վիճակում գտնվող Շինարարների փողոցի N 23 հասցեում գտնվող շենքի բնակիչների վերաբնակեցման հիմնախնդիրը և բնակիչներին՝ նոր կառուցվող շենքից բնակարանների տրամադրումը՝ հաշվի առնելով Ծրագրի իրականացման շուրջ տեղի ունեցած քննարկումները և բարձրացված հարցերը՝ Նախագծով առաջարկվում է բնակիչների վերաբնակեցման խնդիրները լուծելու նպատակով ընկերությանը օտարել նաև Շինարարների փողոցի N 23/9 հասցեում գտնվող՝ 0.020193 հեկտար, նույն փողոցի N 23/10 հասցեում գտնվող՝ 0.01 3728 հեկտար և 23/11 հասցեում գտնվող՝ 0.021334 հեկտար մակերեսներով հողամասերը: Ինչպես նաև Ծրագրի առջև դրված խնդիրների անշեղ իրականցման համար նախատեսել, որ բնակիչներին վերաբնակեցնելու նպատակով նոր կառուցվող բազմաբնակարան շենքից բնակարանների տրամադրումը իրականացվելու է փոխանակության միջոցով: Ընդ որում՝ փոխանակության համար որպես անշարժ գույքի արժեք հիմք է ընդունվելու նոր կառուցվող բազմաբնակարան շենքի բնակարանի կառուցման ինքնարժեքից մեկ տոկոս ավելի գումարը: Նախագծով առաջարկվում է նախատեսել նաև, որ ընկերությունը պարտավոր է իրականացնել ծրագիրն ամբողջությամբ և նույն որոշման 2-րդ կետում նշված Շինարարների փողոցի N 23/9 հասցեում գտնվող՝ 0.020193 հեկտար, նույն փողոցի N 23/10 հասցեում գտնվող՝ 0.01 3728 հեկտար և 23/11 հասցեում գտնվող՝ 0.021334 հեկտար մակերեսներով հողամասերի նկատմաբ ընկերության իրավունքների պետական գրանցման պահից 5 ամսվա ընթացքում ապահովել նույն որոշման N 1 հավելվածում նշված բնակարանների փոխանակության պայմանագրերից ծագող իրավունքների պետական գրանցումը, իսկ նշված ժամկետում չկատարելու դեպքում՝ Երևան համայնքին վճարել տուգանք՝ 150.000.000 (հարյուր հիսուն միլիոն) դրամի չափով:
Նախագծի ընդունման արդյունքում առաջացող հարկային պարտավորությունների վճարումն իրականացվելու է Հայաստանի Հանրապետության հարկային օրենսգրքով սահմանված կարգով:
Նախագծի մշակման գործընթացում ներգրավված ինստիտուտները և անձինք. 	Նախագծի փաթեթը մշակվել է Երևանի քաղաքապետարանի աշխատակազմի կողմից:
Իրավական ակտի կիրառման դեպքում ակնկալվող արդյունքը. 
Նախագծի ընդունման նպատակն է լուծել բնակիչների վերաբնակեցման խնդիրը:
Նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության կամ բացակայության մասին.
Նախագծի ընդունման արդյունքում այլ իրավական ակտերի ընդունման անհրաժեշտություն առկա չէ:
Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում եկամուտների և ծախսերի ավելացման կամ նվազեցման մասին 
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չի առաջանա, պետական և տեղական ինքնակառավարման մարմինների բյուջեներում ծախսերի և եկամուտների էական ավելացում և նվազեցում չի նախատեսվում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
Նախագիծը բխում է  Հայաստանի Հանրապետության կառավարության 2021-2026 թվականների ծրագրի 2.7-րդ կետից, քանի որ ծրագրի արդյունքում կլուծվի 3-րդ կարգի վթարային աստիճան ունեցող Շինարարների 23 հասցեի բնակիչների վերաբնակեցման հարցը՝ նպաստելով քաղաքաշինության ոլորտում շենքերի ու շինությունների անվտանգ և հուսալի շահագործումն ապահովող քայլերի ձեռնարկմանը:

